
 

 

 
 
 

      
 

ᑐᓴᒐᒃᓴᖅ 
 

ᐊᕐᓇᐃᑦ ᓂᕈᐊᒐᒃᓴᙳᖁᔨᓂᕐᒧᑦ ᑲᑎᒪᖃᑎᒌᒃᑐᑦ ᑲᑎᒪᔨᙳᕋᓱᖁᔨᕗᑦ  
 
ᐃᖃᓗᐃᑦ, ᓄᓇᕗᑦ (ᓴᑉᑕᒻᐸ 16, 2009) – ᐊᕐᓇᐃᑦ ᓄᓇᓕᐸᐅᔭᒥ ᓂᕈᐊᒐᒃᓴᙳᖁᔨᓂᕐᒧᑦ ᑲᑎᒪᓚᐅᖅᐳᑦ ᕿᑎᖅᑰᒥ 
ᓴᑉᑕᒻᐸ 10, 2009-ᒥ ᐃᖃᓗᖕᓂ. ᑲᑎᒪᔪᑦ ᐱᔾᔪᑎᖃᓪᓗᐊᑕᓚᐅᖅᐳᑦ ᐃᑲᔪᖅᑐᐃᔪᒪᓪᓗᑎᒃ ᑎᓕᐅᕆᔪᒪᓪᓗᑎᒡᓗ ᐊᕐᓇᓂᒃ 
ᓂᕈᐊᒐᒃᓴᙳᖁᔨᓪᓗᑎᒃ ᐃᖃᓗᖕᓂ ᓂᕈᐊᒐᒃᓴᓕᐅᕐᓇᖅᓯᒃᐸᑦ. ᑲᑎᒪᔪᑦ ᐅᖃᖅᑎᖃᕐᓂᐊᖅᐳᑦ, ᐱᕙᓪᓕᐊᔪᓕᕆᓂᕐᒧᑦ 
ᐊᔪᕈᓐᓃᖅᓴᖅᑎᑦᑎᓂᐊᖅᐳᑦ, ᐊᒻᒪ ᓂᕈᐊᙳᐊᕐᓗᑎᒃ ᐊᔪᕈᓐᓃᖅᓴᖅᑐᖃᕐᓗᓂ. 
 
ᖁᓪᓖᑦ ᐊᕐᓇᐃᑦ ᑲᑎᒪᔨᖏ ᐊᒻᒪ ᓄᓇᕗᑦ ᒐᕙᒪᒃᑯᓐᓂ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᐊᓪᓚᕝᕕᖓ ᑲᑐᔾᔨᓪᓗᑎᒃ 
ᑲᑎᒪᑎᑦᑎᓚᐅᖅᐳᑦ, ᓄᓇᓕᐸᐅᔭᒃᑯᓐᓂ ᐃᖃᓗᖕᓂ ᐃᑲᔪᖅᑐᖅᑕᐅᓪᓗᑎᒃ. ᑲᑎᒪᖃᑎᒌᒃᑐᑦ ᑲᑐᔾᔭᐅᔪᓄᑦ ᐃᓚᒋᔭᐅᕗᖅ 
ᐊᕐᕌᒍᓄᑦ-ᖃᔅᓯᑲᓪᓚᖕᓄᑦ ᐱᓕᕆᐊᖑᑎᑕᐅᔪᒧᑦ ᑕᐃᔭᐅᓪᓗᓂ “ᐊᕐᓇᐃᑦ ᓂᐱᖃᕐᓗᑎᒃ ᓯᕗᓕᐅᖅᑎᒋᔭᐅᔪᑦ”, ᐊᕐᓇᓂᒃ 
ᑲᑎᒪᔨᓄᑦ ᐃᓚᒋᔭᐅᓕᒃᑲᓐᓂᖁᔨᓪᓗᑎᒃ ᓇᓂᑐᐃᓐᓇᑦᑎᐊᖅ ᓄᓇᕗᒻᒥ. 
 
ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᐊᕐᓇᐃᑦ ᑲᑎᒪᔨᖏᓐᓂ ᐱᓕᕆᐊᒃᓴᓕᒃ, ᑲᑎᒪᑎᓪᓗᒋ ᐅᖃᓪᓚᓚᐅᖅᐳᖅ. 
“ᑐᓴᐅᒪᑎᑦᑎᓂᖅ, ᑎᓕᐅᕆᓂᖅ ᐃᑲᔪᖅᑐᐃᓂᕐᓗ ᐊᕐᓇᓂᒃ ᓯᕗᓪᓕᖅᐹᒥ ᐱᓕᕆᐊᖑᔭᕆᐊᖃᖅᐳᖅ ᐊᕐᓇᐃᑦ 
ᐊᔾᔨᒋᔭᐅᓕᕐᓗᑎᒃ ᐱᔪᓐᓇᕐᓂᖃᖃᑕᐅᔪᓐᓇᖅᓯᖁᓪᓗᒋᑦ ᐊᒻᒪ ᑭᒃᑯᓕᒫᑦ ᐊᑐᐊᒐᖏᓐᓄᑦ ᓄᓇᕗᒻᒥ,” ᐋᕆᐊᒃ ᐅᖃᖅᑐᖅ.  
 
ᓃᕕ ᕼᐋᓐᓴᓐ, ᐊᖓᔪᖅᑳᕆᔭᐅᓚᐅᑲᒃᑐᖅ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ, ᐊᐅᓚᑦᑎᔨᐅᖃᑕᐅᓚᐅᖅᐳᖅ ᑲᑎᒪᔪᓂ. 
“ᐊᕐᓇᐃᑦ ᑲᑎᖃᑎᒌᒡᓗᑎᒃ ᑕᑯᑎᑦᑎᔪᒪᒐᓗᐊᖅᐳᒍᑦ ᓄᓇᓕᖕᓂ ᑲᑎᒪᔨᙳᕈᒪᓂᖃᖅᑐᓂᒃ, ᐱᒻᒪᕆᐅᔪᓂᒃ 
ᑐᓴᖅᐸᓪᓕᐊᔪᓐᓇᖅᐳᒍᑦ ᓂᕈᐊᒐᒃᓴᙳᕈᒪᓇᔭᖅᑐᓄᑦ,” ᕼᐋᓐᓴᓐ ᐅᖃᖅᑐᖅ. “ᐃᓂᖃᖅᑎᑦᑎᔪᒪᕗᒍᑦ 
ᐃᓕᓐᓂᐊᕐᕕᐅᔪᓐᓇᕐᓗᓂ, ᐊᐱᖅᓱᕐᕕᐅᔪᓐᓇᕐᓗᓂ, ᐃᑲᔪᖃᑦᑕᐅᑎᔪᓐᓇᕐᓗᑎᒡᓗ ᑐᕌᒐᕆᔭᑦᑎᓐᓂ ᐱᓕᕆᐊᖃᕋᓱᒃᑎᓪᓗᑕ 
ᐊᕐᓇᐃᑦ ᑲᑎᒪᔨᓄᑦ ᐃᓚᒋᔭᐅᓂᖅᓴᐅᓕᖁᓪᓗᒋᑦ.” 
 
ᒪᐃᔭ ᐃᓕᓴᐱ ᓯᐅᑎᐊᐱᒃ ᐋᖅᑭᒃᓱᐃᔨᐅᖃᑕᐅᓚᐅᖅᐳᖅ ᑲᑎᒪᓂᐊᖅᑐᓄᑦ, ᐃᓚᒋᔭᐅᓪᓚᕆᒃᖢᓂᓗ. “ᖁᕕᐊᓱᑦᑎᐊᖅᑐᖓ 
ᖃᐅᔨᒪᔭᓐᓂ ᐅᖃᐅᓯᖃᕈᓐᓇᕋᒪ ᑲᑎᒪᑎᓪᓗᒋᑦ,” ᓯᐅᑎᐊᐱᒃ ᐅᖃᖅᑐᖅ. “ᓂᕈᐊᖅᑕᐅᓚᐅᖅᑎᓪᓗᖓ 
ᐅᔾᔨᕆᔭᖃᓕᓚᐅᖅᐳᖓ ᐊᕐᓇᐃᑦ ᐱᔭᒃᓴᖃᓪᓚᕆᖃᑦᑕᕐᓂᖏᓐᓂᒃ. ᑭᓯᐊᓂ ᐊᕐᓇᐃᑦ ᓴᙱᔫᖃᑦᑕᖅᓯᒪᕗᑦ. ᐊᕐᓇᐅᓪᓗᑕ 
ᐊᔪᙱᓐᓂᖃᕋᑦᑕ ᓂᕈᐊᖅᑕᐅᓯᒪᕝᕕᑦᑎᓐᓂ ᐱᔨᑦᑎᕋᕐᓂᐊᖅᑎᓪᓗᑕ. ᑎᓕᐅᖅᑕᐅᖃᑦᑕᖅᓯᒪᕗᒍᑦ ᐱᓕᕆᐊᒃᓴᑦᑎᓐᓂ 
ᑲᔪᓯᖁᔭᐅᓪᓗᑕ. ᑲᑎᒪᖃᑎᒌᒃᑐᑦ ᐊᕐᓇᓂᒃ ᑎᓕᐅᕈᑕᐅᖁᒐᓗᐊᖅᐸᕗᑦ ᑲᑎᒪᔨᒃᓴᓄᑦ ᓂᕈᐊᒐᒃᓴᙳᕋᓱᒍᓐᓇᖅᓯᖁᓪᓗᒋᑦ.”  
 
ᐊᕐᓇᐃᑦ ᓂᐱᖃᕐᓂᖅᓴᐅᓕᖅᐸᑕ ᓯᕗᓕᐅᖅᑎᒋᔭᐅᓗᑎᒃ, ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᔪᓐᓇᖅᓯᓂᐊᖅᐳᑦ 
ᓄᓇᓕᓕᒫᓄᑦ ᓄᓇᕗᒻᒥ ᑐᓂᐅᖅᑲᐅᑕᐅᓂᐊᖅᑐᓄᑦ ᐊᔾᔨᐸᓗᖓᓂ ᐊᕐᓇᓂᒃ ᑲᑎᒪᑎᑦᑎᔪᒪᓇᔭᖅᑐᓄᑦ. ᐊᒻᒪᓗ, 
ᐃᓄᒋᐊᖕᓂᖅᓴᓂᒃ ᓄᓇᕘᓕᒫᒥ ᐊᕐᓇᐃᑦ ᓯᕗᓕᐅᖅᑎᐅᓂᕐᒧᑦ ᑲᑎᒪᕐᔪᐊᖅᑎᑦᑎᔪᒪᕗᑦ ᐅᐱᕐᙶᒃᑯᑦ 2010-ᒥ. 
 

### 
 
ᐅᑯᓄᖓ ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ:  
ᕆᐋᓐ ᕚᓐ ᐳᕋᒐᓐ  ᓴᐃᓚ ᐊᓪᓕᐊᑦ   ᑎᕇᓯ ᓚᓯᓯᓐ 
ᐊᐅᓚᑦᑎᔨ, ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᐊᒡᓚᕝᕕᒃ  ᐃᓱᒻᒥᖅᑐᐃᔨ   ᓄᓇᓕᐸᐅᔭᒥ ᐊᓪᓚᒃᑎ 
ᒐᕙᒪᓕᕆᔨᒃᑯᑦ  ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᓄᓇᓕᐸᐅᔭ ᐃᖃᓗᖕᓂ 
(867) 975-6018  (867) 979-6690   (867) 979 5634 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

  


